
Bosnjakiska Islamiska Församlingen i Helsingborg 



NAŠA MISIJA 
___ 

U pokornosti 

Bogu  

biti na usluzi 

ljudima 

___ 

 

S dubokom vjerom u Boga i Njegovu 

pomoć i podršku biti na usluzi 

muslimanima i svim dobrim ljudima 

u svim aspektima ljudskog života. 

Ispuniti emanet očuvanja islama u 

našim porodicama i prenijeti 

plemenitu poruku islama svakom 

čovjeku koji bude za islam 

zainteresiran. 

U vrijeme pogrešnog predstavljanja 

islama i njegove zloupotrebe biti 

istinski i živi primjeri primjenjenog 

islama u svoj njegovoj ljepoti. 

Potpuno otvoreno i bez imalo 

sustezanja svjedočiti vjeru u Boga, 

ponašati se moralno i biti 

odgovoran i koristan član švedskog 

društva! 



NAŠA VIZIJA 
___ 

Islam –         

dio švedskog 

društva 
___ 
 

 

Biti oaza za žedne duše. Biti mjesto mira 

u svijetu buke. Omogućiti i pružiti svaku 

vrstu pomoći i podrške muslimanima u 

Švedskoj da što predanije služe Bogu. 

Nastojati ostvariti materijalne uvjete za 

funkcioniranje Islamske zajednice i 

učiniti sve da se u naš džemat uključe i 

oni muslimani koji još uvijek nisu s nama. 

Kroz duboku odgovornost prema Bogu, 

zatim koristan i prepoznatljiv doprinos 

društvenoj zajednici, pokazati i uvjeriti 

švedsko društvo da islam, muslimani i 

džamije pripadaju Švedskoj i doprinose 

njenoj multikulturalnosti kao njenoj 

prepoznatljivoj vrijednosti. 

Zato možemo biti ponosni na činjenicu 

da je Islamska zajednica Bošnjaka u 

Švedskoj prva islamska zajednica u 

Švedskoj kojoj je od švedskih vlasti 

dozvoljeno da članarinu naplaćuje putem 

poreza (Skatteverketa). 



JASAN 

SMJER 
___ 

"Najbolji 

musliman je onaj 

koji koristi 

ljudima" (HADIS) 

___ 

 

Duboko smo svjesni da jasnost 

cilja određuje jasnost puta ka 

njemu. Naš cilj jeste zadovoljstvo 

Uzvišenog Boga. 

Nastojeći postići taj cilj snažno 

smo motivirani da činimo dobro 

sebi, svojim porodicama, zajednici 

i cijelom švedskom društvu. 

Smjer u našem djelovanju je hadis 

Poslanika (a.s.) u kojem on kaže:  

"Najbolji ljudi su oni koji koriste 

ljudima!" 

Zato, činiti dobro svakom čovjeku 

je naš vjerski ideal i put. 

 



NAŠI 

PRIORITETI 
___ 

„Meni najdraži i 

najbliži od vas na 

Sudnjem danu su oni 

koji su najboljeg 

ponašanja!“ (Hadis) 

___ 

Uz čuvanje temeljnih ljudskih 

vrijednosti kao što je život, 

zdravlje, imetak i čast, naš je 

prioritet očuvati vjeru i moral 

u svojim porodicama. 

Pored očuvanja spomenutih 

vrijednosti stavljamo sebi u 

obavezu čuvati i brinuti o 

bošnjačkom identitetu kroz 

bosanski jezik, bošnjačku 

historiju, kulturu i običaje. 

Naš je prioritet vrijednosti 

naše vjere i identiteta prenijeti 

na našu djecu i buduće 

generacije. 

 



NAŠE 
VRIJEDNOSTI 
____ 
 

„Bošnjaci trebaju svoj 

identitet i bosanski jezik 

čuvati i njegovati               

gdje god se oni nalazili!”  
 

(Husejn-ef. Kavazović, reisul-ulema) 

___ 

Džemat u Helsingborgu osnovan 

je u decembru 2000. Godine. 

Djelovanje i ustrojstvo organa 

Islamske zajednice u BiH, a samim 

tim i našeg džemata u 

Helsingborgu, temelji se na 

Kur’anu, sunnetu Muhammeda, 

alejhi selama, islamskoj tradiciji 

Bošnjaka i potrebama vremena u 

kojem živimo. 

Islamska zajednica od svog 

osnivanja, kao i dan danas, 

institucionalno čuva vjerski i 

nacionalni identitet našeg naroda, 

čuva islamsku tradiciju Bošnjak i 

tom zadatku ostala je dosljednja i 

u najtežim vremenima na naš 

narod. 

